
 

 

 

 

 

 

 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑎ 

 

ᓄᓇᕗᑦ ᒐᕙᒪᒃᑯᑦ ᐅᔾᔨᖅᓱᖁᔨᕗᑦ ᓄᓇᕗᒥᐅᓂᒃ ᐊᑦᑕᕐᓇᖅᑐᓂᒃ 

ᐊᒻᒪ ᐅᓄᖅᓯᕙᓪᓕᐊᓂᖏᓐᓂᒃ ᑐᖁᓐᓇᖅᑐᑦ ᐋᖓᔮᕐᓇᖅᑐᑦ 

ᓄᓇᓕᑦᑎᓐᓂ 
 

ᓄᕕᐱᕆ 6, 2025 

ᓄᓇᕗᓕᒫᒧᑦ 75 ᑎᑦᑕᑯᓗᐃᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᓕᐅᕆᕗᑦ ᓄᓇᓕᖕᓂᒃ ᐅᔾᔨᖅᓱᑦᑎᐊᖁᔨᓪᓗᑎᒃ 

ᐅᔾᔨᖅᓱᑦᑎᐊᕐᓗᑎᒡᓗ ᐅᖃᐅᓯᐅᔪᖃᓚᐅᖅᑎᓪᓗᒍ ᑐᖁᓐᓇᖅᑐᓂᒃ ᐋᖓᔮᕐᓇᖅᑐᓂᒃ, ᓲᕐᓗ 

"ᐊᐅᐸᔮᖅᑐᖅ ᑰᑲᐃᓐ", ᓯᐊᒻᒪᒃᐸᓪᓕᐊᔪᖅ ᐃᖃᓗᒃᑑᑦᑎᐊᒥ ᐊᓯᖏᓐᓂᓘᑐᐃᓐᓇᕆᐊᓕᒃ. ᑖᒃᑯᐊ 

ᐋᖓᔮᕐᓇᖅᑐᑦ ᐃᓚᖃᑐᐃᓐᓇᕆᐊᖃᖅᐳᑦ ᐊᑦᑕᕐᓇᖅᑐᓂᒃ ᑲᑎᙵᔪᓂᒃ ᓲᕐᓗ ᕙᓐᑕᓂᐅᓪ, ᑭᑕᒦᓐ 

ᐊᓯᖏᓐᓂᒡᓘᓐᓃᑦ ᖃᐅᔨᒪᔭᐅᙱᑦᑐᓂᒃ ᐃᓚᐅᕈᑎᒃᓴᓂᒃ. 

ᒪᓕᒐᕐᒥᒃ ᓱᕋᐃᔪᑦ ᐋᖓᔮᕐᓇᖅᑐᑦ ᐊᑦᑕᕐᓇᕈᓐᓇᖅᑐᑦ, ᐊᑦᑕᕐᓇᖅᑰᔨᙱᒃᑲᓗᐊᖅᐸᑕ 

ᐊᓯᐊᓂᒡᓘᓐᓃᑦ ᑕᐃᔭᐅᒐᓗᐊᖅᐸᑕ. ᒥᑭᑦᑐᑯᓘᒐᓗᐊᑦ ᐄᔭᒐᓗᐊᕈᑕᐅᔪᓐᓇᖅᐳᑦ 

ᑐᖁᔾᔪᑕᐅᔪᓐᓇᖅᐳᓪᓘᓐᓃᑦ. 

ᖃᐅᔨᒪᔭᕆᐊᖃᖅᑕᑎᑦ: 

• ᑕᐅᑦᑐᖓ: ᑖᒃᑯᐊ ᐋᖓᔮᕐᓇᖅᑐᑦ ᑕᐅᑦᑐᖃᕈᓐᓇᖅᑐᑦ ᐊᐅᐸᔮᖅᑐᓂᒃ ᐅᕝᕙᓘᓐᓃᑦ 

ᑕᖅᓴᖃᓗᐊᙱᑦᑐᑦ ᐸᓂᖅᑐᓂᒃ ᐅᕝᕙᓘᓐᓃᑦ ᐄᔭᒐᕐᓂᒃ. 

• ᑕᑯᒃᓴᐅᙱᑦᑐᑦ ᐊᑦᑕᕐᓇᖅᑐᑦ: ᐃᓚᔭᐅᔪᓐᓇᖅᑐᑦ ᐆᐱᐅᐃᑦᔅᒥᒃ ᐊᓯᖏᓐᓂᒃᓘᓐᓃᑦ 

ᑐᖁᓐᓇᖅᑐᓂᑦ, ᓂᐅᕐᕈᑕᐅᒐᓗᐊᖅᐸᑕ ᐊᓯᐊᒍᑦ ᐊᑎᖃᕐᓗᑎᒃ. 

• ᐄᔭᒐᓗᐊᕐᓂᕐᒧᑦ ᖃᐅᔨᒪᓇᕈᑎᑦ: ᐊᓂᖅᓵᖅᑐᒡᒐᕐᓗᓂ, ᓄᑭᖃᕈᓐᓃᕐᓗᓂ, ᖃᖅᖢᖏᑦ 

ᑐᖑᔪᖅᓯᓗᑎᒃ ᐅᕝᕙᓘᓐᓃᑦ ᐊᒡᒐᖏᑕ ᓄᕗᖏᑦ ᑐᖑᔪᕐᓗᑎᒃ, ᑭᐅᔪᓐᓇᐃᓪᓕᓗᓂᓗ. 

ᖃᓄᖅ ᐃᑲᔪᕈᓐᓇᕐᒪᖔᖅᐱᑦ ᓄᓇᓕᕗᑦ ᐊᑦᑕᕐᓇᙱᑦᑐᒦᑎᓪᓗᒍ: 

• ᐅᔾᔨᖅᓱᑦᑎᐊᕐᓗᑎᑦ: ᐋᖓᔮᕐᓇᖅᑐᓂᒃ ᐊᑐᖅᐸᙱᓪᓗᑎᑦ ᓱᖏᐅᙵᙱᑕᕐᓂᒃ 

ᓇᓗᓇᐃᖅᑕᐅᓯᒪᙱᑦᑐᓂᒡᓘᓐᓃᑦ. 



 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

• ᓇᓗᒃᓲᓐ: ᐃᓅᓕᒃᓯᔪᓐᓇᖅᐳᖅ ᐅᑎᖅᑎᑦᑎᓗᓂ ᐴᐱᐅᐃᑦ ᐄᔭᒐᓗᐊᕐᓂᕐᒥᒃ. ᐊᑭᖃᙱᑦᑐᑦ 

ᐊᑐᖅᑕᐅᔪᓐᓇᖅᑐᑦ ᒪᓂᒪᕗᑦ ᓄᓇᔅᓯᓐᓂ ᐋᓐᓂᐊᕕᓕᐊᕐᕕᖕᒥ. 

• ᐃᑲᔪᖅᑕᐅᓇᓱᒋᑦ: ᐊᔪᕐᓇᖅᑐᖅᓯᐅᕈᕕᑦ ᖃᐅᔨᒪᒍᕕᓘᓐᓃᑦ ᐊᔪᕐᓇᖅᑐᖅᓯᐅᖅᑐᒥᑦ, 

ᐃᑲᔪᖅᑕᐅᓂᖅ ᐊᑐᐃᓐᓇᐅᕗᖅ. ᐃᓄᑑᖏᑦᑐᑎᑦ. 

• ᐅᖃᐅᓯᕆᒃᑭᑦ. ᑕᑯᒍᕕᑦ ᑐᓴᕈᕕᓪᓘᓐᓃᑦ ᐸᓴᓇᖅᑐᓂᒃ ᐋᖓᔮᕐᓇᖅᑐᓂᒃ, ᐋᓐᓂᐊᕕᔅᓯᓐᓄᑦ 

ᐸᓖᓯᒃᑯᓐᓄᓪᓘᓐᓃᑦ ᖃᐅᔨᑎᑦᑎᔪᓐᓇᖅᐳᑎᑦ 

ᐃᖃᓇᐃᔭᖃᑎᒌᒡᓗᑕ  ᐊᑕᐅᑦᑎᒃᑯᑦ ᓄᓇᓕᒃᐳᑦ ᐊᑦᑕᕐᓇᖅᑐᒦᖁᓇᒋᑦ. ᐊᑏ ᑕᑯᖅᑯᑎᒍᑦ ᑖᓐᓇ 

ᖃᑕᙳᑎᖕᓄᑦ, ᐱᖃᓐᓇᕆᔭᑎᑦ ᓄᓇᖅᑲᑎᑎᓪᓗ ᑕᑯᑎᓐᓂᐊᕆᕙᑎᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐋᓐᓂᐊᓯᐅᖅᑎᒧᑦ ᖃᐅᔨᒋᐊᕈᓐᓇᖅᐳᑎᑦ  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

mailto:cdeogracias@gov.nu.ca

